
Kebajikan, ketelusan, keadilan sekadar slogan manis

Mendakwa hidup dalam kesempitan tidak dipedulikan kerajaan negeri, wakil rakyat

MIC bertemu 75 NGO India

Keluarga India di Ijok terabai

Skuad Sayang
di setiap Parlimen

HEBAT
ISTERI Perdana Menteri, Datin Seri Rosmah
Mansor yang sememangnya meminati sukan
badminton menunjukkan bakatnya pada
perlawanan persahabatan antara Pasukan
Badminton Zamrud yang diwakili beliau dengan
pasukan Kelab Badminton Seri Murni (KBSM).

Perlawanan yang berlangsung di Stadium Mini
Bistari Ayer Keroh, pagi semalam itu menyaksikan
pasukan Zamrud menewaskan KBSM yang
diwakili oleh isteri Ketua Menteri, Datin Seri
Asmah Abdul Rahman.

Pertandingan itu berpihak kepada Zamrud
yang memperoleh mata 4-3 dalam keseluruhan
perlawanan yang disertai oleh tujuh regu terdiri
daripada 14 pemain.

Rosmah yang juga Yang Dipertua Pasukan
Badminton Zamrud meluangkan masa kira-kira
20 minit bertarung dalam perlawanan beregu dua
set yang diadakan pada beregu terakhir
perlawanan tersebut.

Beliau yang berganding bersama rakannya,
Wng Kim Eng menewaskan Asmah dan pasangan,
Goh Yueh Siew dengan kiraan mata 15-6, 15-2.

■ ROSMAH Mansor bersama Asmah Abdul
Rahman (empat dari kanan) dan pemain Kelab
Badminton Seri Murni (KBSM) di Stadium Mini
Bistari, Ayer Keroh, Melaka, semalam. – BERNAMA

Pengaruh pakatan
pembangkang kian terhakis

Unit operasi
khas pantau
projek tanam
semula sawit
KUALA TERENGGANU
7 Feb. – Lembaga
Kemajuan Tanah
Persekutuan (Felda) telah
menubuhkan unit operasi
khas di 16 kawasan
seluruh negara bagi
memantau program
penanaman semula
kelapa sawit melibatkan
keluasan 90,000 hektar
disiapkan, akhir tahun
depan.

Pengerusi Felda, Tan Sri
Dr. Yusof Noor berkata,
penubuhan unit khas itu
penting kerana sebarang
kegagalan mungkin
membantutkan operasi.

Katanya, setakat ini
hanya 30,000 hektar telah
diusahakan manakala
selebihnya dijangka dapat
disiapkan pada akhir
tahun 2011.

“Setiap hari kawasan
seluas 300 hektar
diusahakan dan
kerja-kerja penanaman
semula memerlukan
komitmen tinggi
daripada semua pihak,”
katanya.

Beliau berkata
demikian kepada
pemberita selepas majlis
kesyukuran di atas
penganugerahan Tokoh
Maal Hijrah Peringkat
Kebangsaan kepadanya di
Felda Belara, dekat sini,
hari ini.

Mengulas lanjut
Dr.Yusof berkata,
program penanaman
semula itu bertujuan
menjadi pelapis kepada
tanaman kelapa sawit
sedia ada yang kini telah
pun melebihi 25 tahun.

SIK 7 Feb. – Pengaruh Parti Keadilan
Rakyat (PKR) dan Pas di Sik, salah
satu kubu kuat pakatan pembang-
kang negeri Kedah semakin terhakis
apabila seramai 200 ahlinya bertin-
dak keluar parti itu dan menyertai
UMNO.

Kumpulan PKR dan Pas yang di-
ketuai oleh Mohd. Soffian Ahmad 24,
dan Abu Hassan Ngah, 60, menye-
rahkan borang keahlian UMNO ke-
pada Ketua UMNO Bahagian Sik,
Mohd. Tajuddin Abdullah.

Serahan itu dilakukan sempena
program Juara Rakyat, di sini sema-
lam.

Hadir menyaksikan majlis tersebut
ialah Naib Presiden UMNO, Datuk
Seri Dr. Ahmad Zahid Hamidi.

Mereka mengambil keputusan
itu setelah menyedari perjuangan
UMNO lebih telus dan ikhlas te-
rutama dalam membela masyarakat
sebagaimana dibuktikan oleh Mo-
hd. Tajuddin. yang sering turun pa-
dang.

Subsidi gula: Kerajaan
sedia kaji jika rakyat sedar

SHAHRIZAT Abdul Jalil mencuba kuih bahulu Mak We daripada pengusaha kuih bahulu, Siti Hawa Harun (kiri) ketika
melawat gerai selepas merasmikan Majlis Karnival Kebajikan (Juara Rakyat) dan pelancaran Masyarakat Penyayang
(MAYANG), Parlimen Shah Alam di Galeri Shah Alam, semalam. - BERNAMA

MINGGU lalu penulis menerima satu
mesej daripada seorang wakil rakyat.
Dalam khidmat pesanan ringkas (SMS)
itu beliau menyatakan: ‘‘Pelik Tapi Be-
nar... Satu Ketua Menteri dan dua Men-
teri Besar: Pulau Pinang, Kelantan dan
Selangor betul-betul memeningkan
rakyat. Sepanjang masa berpolitik, pe-
nuh kontroversi dan tidak fokus pada
tugas sebagai ketua kerajaan negeri’'.

Mungkin beliau merujuk kepada per-
golakan yang berlaku di negeri-negeri
itu yang diterajui oleh Lim Guan Eng
(DAP), Nik Abdul Aziz Nik Mat (Pas)
dan Abdul Khalid Ibrahim (PKR). Pu-
lau Pinang dengan isu Melayunya dan
terjahan oleh wakil rakyat PKR (rakan
DAP) terhadap Ketua Menteri; Kelan-
tan kalut dengan isu royalti dan hasrat
Nik Abdul Aziz yang mahu membuat
u-turn mengenai perbincangan UMNO -
Pas; Selangor pula yang terlalu hebat
dengan slogan negeri berkebajikan ka-
lut mahu merampas tanah Yayasan Bas-
mi Kemiskinan (YBK). Boleh buat fi-
lem! Tetapi sudah tentu bukannya
menggunakan tajuk Tiga Abdul, Do Re
Mi atau Pendekar Bujang Lapok.

Terserahlah kepada rakyat Pulau
Pinang, Kelantan dan Selangor mem-
buat penilaian mereka.

Minggu lalu, selepas tersiar tulisan
Apakah kesudahan nasib Melayu Pulau
Pinang? di ruangan ini, ada yang kurang
senang kenapa Utusan Malaysia begitu
ghairah mempertahankan nasib penia-

ga Melayu Pulau Pinang. Insan yang
tidak puas hati itu menyenaraikan ta-
hun-tahun terdahulu mengenai penia-
ga Melayu yang mengalami nasib yang
sama. Katanya, dulu pun kerajaan Ba-
risan Nasional (BN) mengambil tin-
dakan merobohkan gerai penjaja Me-
layu. Beliau bertanya ke mana Utusan
Malaysia ketika itu?

Sebenarnya Utusan Malaysia tidak
pernah melupakan perjuangan un-
tuk peniaga Melayu. Sedikit sebanyak
pasti ada laporan yang berkaitan te-
tapi jika tindakan yang dilakukan
kerajaan itu demi kebaikan ramai
pada jangka masa panjang, maka ke-
adaan itu tidak dapat dielakkan.

Contohnya gerai Melayu di Meriam
Timbul, Butterworth. Dulu pun, se-
masa berulang-alik dari pulau ke se-
berang, penulis sering singgah di Me-
riam Timbul untuk menjamu selera.
Tetapi kini suasana itu tiada lagi. Me-
dan selera di situ dipindah ke tempat
lain. Cuba lihat apa yang terjadi di situ
sekarang. Untuk apa ia dibangunkan?
Maka tidak semua yang diroboh itu
tidak tentu punca. Penulis dalam tu-

lisan pada minggu lepas pun tidak
menafikan dalam tempoh kerajaan BN
memerintah, ada gerai Melayu yang
dirobohkan dan ada gerai bukan Me-
layu yang tidak dirobohkan. Ini adalah
fakta yang tidak boleh dinafikan.

Cuma apabila ia berlaku di era
pemerintahan pakatan pembangkang,
ia dianggap sesuatu yang luar biasa,
sehingga dianggap satu penganiayaan
terhadap peniaga atau penjaja kecil
yang sudah berniaga di situ sejak
kerajaan BN memerintah. Tetapi se-
bagai sebuah kerajaan yang me-
laung-laungkan negeri berkebajikan,
membela nasib rakyat dan entah apa
lagi janji-janji manis semasa pilihan
raya umum lalu, maka tindakan ke-
rajaan pakatan pembangkang itu su-
dah tentu dilihat sebagai tidak wajar.

Tentunya masih terngiang-ngiang
di telinga rakyat di Kedah, Pulau
Pinang dan Selangor mengenai jan-
ji-janji manis ‘bulan dan bintang’
untuk mereka. Maka sebagai sebuah
negeri berkebajikan sudah tentu ke-
bajikan rakyat perlu dijaga walaupun
rakyat berniaga tanpa lesen, tidak
ikut peraturan dan sebagainya. Apa
yang penting, kebajikan rakyat di-
dahulukan, ketepikan sementara un-
dang-undang dan peraturan buatan
manusia yang boleh dipinda dan se-
bagainya.

Maka apabila kerajaan Pulau Pi-
nang meroboh gerai sama ada di

kawasan Bukit Bendera, Balik Pulau,
Bayan Baru, Permatang Pauh ma-
lahan seluruh negeri itu (milik PKR,
DAP) kecuali Kepala Batas dan Tasek
Gelugor (BN) maka sudah tentu tin-
dakan itu dilihat sebagai tidak selari
dengan slogan manis yang ditabur-
kan pada pilihan raya umum lalu.
Begitu jugalah dengan Selangor yang
di dalam khutbah Jumaat pun di-
selitkan sebagai negeri berkebajikan.

Minggu lalu semasa singgah solat
Jumaat di Masjid Jamek Kajang, pe-
nulis mendengar doa yang dibacakan
khatib pada akhir khutbah mengenai
Selangor negeri berkebajikan. Sedih
ketika mengaminkan doa itu penulis
terkenangkan nasib YBK.

Kalaulah ia benar-benar negeri ber-
kebajikan, maka tanah YBK tidak
akan dirampas. Kalau hutang cukai
tanah tertunggak dan kemudiannya
dibayar, apa masalahnya untuk mem-
bebaskan tanah itu? Kalaulah be-
nar-benar negeri berkebajikan maka
cukai tanah itu boleh dilupuskan
begitu sahaja demi kepentingan ya-
yasan yang mahu menjaga kebajikan
orang miskin. Ini tidak, kerajaan pa-
katan DAP-PKR-Pas tidak berhasrat
memberi maaf kepada YBK kerana
terlewat bayar cukai. Mungkin ramai
lagi yang di luar sana mula ‘kecut
perut’ kalau-kalau tanah yang tidak
dibayar cukai akan dirampas. Rumah
yang tidak dijelaskan cukai pintu pu-

la akan disita. Maka selepas menu-
naikan solat Jumaat itu, penulis ke
pejabat Majlis Perbandaran Kajang
(MPKj) yang terletak tidak jauh dari
masjid untuk menjelaskan cukai pin-
tu, bimbang nanti rumah kena sita.
Malangnya pejabat beroperasi semu-
la pukul 2.45 petang. Disebabkan
banyak kerja lain nak dibuat, penulis
membatalkan hasrat itu. Harap-ha-
rap penulis tidak terlewat untuk men-
jelaskannya.

Tahun lalu, penulis terlewat bayar
dan dikenakan denda.

Kalaulah ia menggambarkan ne-
geri berkebajikan, cukai pintu pihak
berkuasa tempatan pun kalau ter-
lewat tidak perlulah dikenakan den-
da. Ini tidak, kalau lewat sehari da-
ripada tarikh yang ditetapkan akan
dikenakan denda. Kalau tidak silap,
penulis kena denda RM50. Kalau seo-
rang pemilik rumah membayar den-
da RM50, jika 10 orang dah dapat
kumpul RM500. Kalau duit denda itu
diguna untuk kebajikan rakyat se-
perti membaiki jalan yang berlubang
atau memasang lampu jalan, ber-
baloilah juga.

Sebenarnya RM50 bagi yang ber-
pendapatan rendah atau sederhana
bukanlah satu jumlah yang kecil.
Dengan RM50 boleh bawa satu ke-
luarga makan sate Kajang atau boleh
buat kenduri durian. Lebih-lebih lagi
harga durian sekarang dah murah.

Kebajikan datang dalam pelbagai
bentuk dan cara. Maka usahlah di-
permainkan perkataan kebajikan. Be-
gitu juga dengan keadilan, ketelusan
dan bertanggungjawab. Usahlah men-
dakwa diri mahu mencontohi pemim-
pin terdahulu seperti Khalifah Umar
Abdul Aziz dalam pentadbiran dan
apabila gagal menyalahkan orang lain.

Akhirnya, jika di awal tulisan ini,
penulis memaparkan SMS, satu lagi
SMS yang diterima ekoran tulisan
minggu lepas yang menyentuh soal
ketamakan kuasa dan harta sehingga
menyebabkan Abdul Wahab dan Ab-
dul Wahib dalam filem Tiga Abdul
dilelong.

SMS itu berbunyi: ‘‘Saudara lupa
dalam filem itu juga, Sadiq Segaraga
yang berjaya merampas harta Ismet
Ulam Raja melalui Abdul Wahab dan
Abdul Wahib juga dilelong. Kassim
Patalon yang menjadi Tuan Pena-
sihat yang dijanjikan komisyen 25
persen oleh Sadiq Segaraga juga di-
lelong’'.

Penulis tersenyum dan sekadar
menjawab: ‘‘Semoga di kalangan
orang Melayu akan muncul Abdul
Wahub yang mampu menebus kem-
bali harta bapanya, Ismet Ulam Raja
dan maruah Abdul Wahab, Abdul
Wahib serta isteri masing-masing
Hamidah dan Rafidah serta Sadiq
Segaraga. Biarkan Tuan Penasihat di-
lelong seluruhnya,”.

Oleh AZIAN AZIZ
pengarang@utusan.com.my

KUALA SELANGOR 7 Feb. –
Kira-kira 300 keluarga miskin ketu-
runan India di Dewan Undangan
Negeri (DUN) Ijok di sini hidup dalam
kesempitan kerana didakwa tidak
dipedulikan oleh kerajaan negeri dan
wakil rakyat mereka yang juga Menteri
Besar, Tan Sri Abdul Khalid Ibrahim.

Kesemua keluarga itu yang seba-
hagiannya merupakan pekerja estet
dan mempunyai pendapatan sekitar

RM500 sebulan juga tidak
lagi mendapat bantuan da-
ripada kerajaan negeri se-
perti yang dilakukan se-
masa pemerintahan Bari-
san Nasional (BN).

Penyelaras Barisan Na-
sional (BN) Dewan Un-
dangan Negeri (DUN)
Ijok, K. Parthiban (gam-
bar) mendakwa, nasib ke-
luarga ini memang malang kerana
diabaikan oleh wakil rakyat mereka
yang hanya menumpukan tugasnya

sebagai Menteri Besar.
Beliau mendakwa, apa-

bila penduduk ini pergi ke
pejabat wakil rakyat untuk
meminta bantuan dan
mengadu masalah, mere-
ka tidak dilayan.

Menurut Parthiban, jan-
ji kerajaan negeri untuk
membantu dan menjaga
kebajikan semua rakyat

berbilang kaum nampaknya cakap ko-
song kerana hanya orang tertentu yang
mendapat perhatian.

‘‘Jika dahulu semasa pemerintahan
BN, keluarga miskin keturunan India
ini akan mendapat bantuan dua kali
sebulan daripada kerajaan negeri be-
rupa makanan berjumlah RM50.

‘‘Tapi kini nak dapat bantuan setahun
sekali pun susah. Akhirnya mereka me-
ngadu kepada kita dan minta bantuan
kita (BN),” kata bekas Ahli Dewan Un-
dangan Negeri (ADUN) Ijok itu kepada
Utusan Malaysia di sini hari ini.

Kata Parthiban, beliau kesal dengan
sikap Abdul Khalid yang mengabaikan
penduduk di kawasannya sendiri ke-

rana sebagai wakil rakyat beliau se-
patutnya peka dengan masalah ma-
syarakat di bawah tanggungjawabnya.

Ujar beliau, jika Abdul Khalid ti-
dak berupaya menjalankan tang-
gungjawabnya sebagai wakil rakyat
kerana sibuk dengan tugas sebagai
Menteri Besar sahaja, beliau sepa-
tutnya meletak jawatan sahaja bagi
memberi laluan kepada orang lain.

‘‘Jangan apabila ada majlis anjuran
kerajaan negeri, beliau berjanji akan
menjaga kebajikan masyarakat ber-
bilang kaum tanpa mengira fahaman

politik tetapi apabila tiba waktu rakyat
mahu menemuinya beliau tiada.

‘‘Memang ada majlis di Ijok dan
kadangkala beliau hadir, tetapi setakat
hadir sahaja tetapi tidak dapat men-
dengar keluhan masyarakat buat apa.

‘‘Inilah sikap Menteri Besar yang
hanya tahu bercakap tetapi tidak me-
ngambil tahu masalah yang berlaku.
Apabila kita buat aduan beliau akan
kata ini ada kaitan dengan agenda
politik. Senangnya beliau memberi-
kan alasan untuk mengelak tang-
gungjawabnya,” katanya.

SHAH ALAM 7 Feb. – Wanita UM-
NO akan menubuhkan Skuad Sayang
di setiap kawasan Parlimen bagi me-
mudahkan mereka yang memerlu-
kan pertolongan terutama golongan
miskin, wanita dan kanak-kanak
mendapatkan bantuan segera.

Ketuanya, Datuk Seri Shahrizat
Abdul Jalil berkata, Skuad Sayang
peringkat Parlimen ini akan diketuai
oleh Ketua Wanita UMNO Bahagian
dan beroperasi di pejabat UMNO
bahagian.

Beliau berkata, dalam Skuad Sa-
yang ini juga akan diwujudkan satu
unit khas iaitu Unit Keganasan Ter-
hadap Wanita dan Kanak-Kanak yang
akan menerima aduan dan mem-
bantu golongan wanita dan kanak-ka-
nak yang teraniaya.

Menurut beliau, setiap aduan kes
penganiayaan wanita dan kanak-ka-
nak yang diterima daripada unit
khas Skuad Sayang ini akan terus
dilaporkan kepada Kementerian
Pembangunan Wanita, Keluarga
dan Masyarakat untuk tindakan se-
gera.

“Saya juga mahu setiap kes terus
dilaporkan kepada saya dan tinda-
kan segera mengikut proses un-
dang-undang akan dilakukan de-
ngan kerjasama pihak berkuasa,” ka-
ta beliau.

Beliau berkata demikian kepada
pemberita selepas merasmikan Kar-
nival Kebajikan Juara Rakyat dan
melancarkan Masyarakat Penyayang
(Wayang) Parlimen Shah Alam di sini
petang ini.

KUALA LUMPUR 7 Feb. – Buat
pertama kalinya, MIC telah menga-
dakan pertemuan dengan 75 per-
tubuhan bukan kerajaan (NGO) In-
dia bagi membincangkan masalah
penting yang berlaku di kalangan
masyarakat minoriti di negara ini.

Presiden MIC, Datuk Seri S. Samy
Vellu berkata, pertemuan yang diada-
kan baru-baru ini itu telah membawa
12 cadangan yang boleh dilaksanakan
bagi kesejahteraan kaum India.

Katanya, beliau akan membin-
cangkan cadangan-cadangan terse-
but dengan ahli Jawatankuasa Kerja
Pusat (CWC) partinya pada Khamis

depan dan akan memanjangkan isu
berkenaan kepada kerajaan sebelum
akhir bulan ini.

‘‘Saya berharap cadangan-cada-
ngan itu akan menyelesaikan be-
berapa masalah utama seperti ma-
salah pendidikan, kewangan dan ke-
miskinan yang dihadapi oleh kaum
India di negara ini,” katanya.

Beliau berkata demikian pada si-
dang akhbar sebelum merasmikan
majlis Anugerah Pencapaian Cemer-
lang Ujian Pencapaian Sekolah Ren-
dah (UPSR) 2009 anjuran Institut
Pembangunan Pendidikan Maju
(MIED) di sini hari ini.

MIRI 7 Feb. – Kerajaan bersedia
mengkaji subsidi gula jika pertu-
buhan bukan kerajaan (NGO), per-
satuan pengguna dan rakyat me-
nyedari pengambilan bahan itu se-
cara berlebihan tidak memberi fae-
dah.

Menteri Perdagangan Dalam Ne-
geri, Koperasi dan Kepenggunaan,
Datuk Seri Ismail Sabri Yaakob ber-
kata, kerajaan menanggung subsidi
gula sebanyak RM1.008 bilion pada
tahun ini berbanding RM720 juta

walaupun harga gula telah dinaikkan
sebanyak 20 sen.

‘‘Setakat ini kerajaan masih me-
ngekalkan subsidi gula. Persatuan
pengguna, NGO mendesak supaya
hapuskan subsidi gula supaya orang
ramai tidak lagi berbelanja untuk
makanan manis,” kata beliau.

Ismail Sabri berkata demikian pada
sidang akhbar di Majlis Pelancaran
Kempen Kurangkan Pengambilan
Gula Peringkat Negeri Sarawak di
sini hari ini.


